
1. OAHPPOOVTTADAGA NAMMA 

Sámegillii:  Sámi báikenamat ja nammapolitihkka             

Norsk:  Samiske stedsnavn og navnepolitikk 

English: Saami place names and politics of naming  

 

2.        OPPALAŠ DIEĐUT OAHPU BIRRA 

OAHPPOOVTTADAGA KODA:  SÁM 245  

VIIDODAT:  10 oahppočuoggá 

OAHPU LÁGIDEAPMI:    Oahppu lágiduvvo neahttadoarjjaoahpahussan. Eanaš 

logaldallamat leat neahta bokte ja lohkanbaji áiggi leat 

guokte fysalaš deaivvadanvahku Sámi allaskuvllas, 

Guovdageainnus. Fysalaš deaivvademiide ii leat vejolaš 

searvat neahta bokte. 

 

3.  OAHPPOPROGRÁMMA GULLEVAŠVUOHTA 

Oahppu lea Sámegiela ja sámi girjjálašvuođa bachelorprográmma giellasuorggi 

doarjjafágaide. 

  

4.  SISABEASSANGÁIBÁDUSAT 

Studeanta lea čađahan dahje čađaheame Sámegiela ja sámi girjjálašvuođa bachelorprográmma 

vuođđooahpuid ja giellafágalaš fágaoahpuid (gč. prográmmaplána) dahje sus leat vástideaddji 

alit dási oahput. 

 

Sámegiela ja sámi girjjálašvuođa bachelorprográmma oppalaš sisabeassangáibádusat leat 

čilgejuvvon oahppoprográmmaplánas.  

 

5.  OAHPAHUSGIELLA 

Davvisámegiella lea oahpahusgiella. Vurdojuvvot ahte studeanttat bastet lohkat eaŋgalasgielat 

lohkanmeari.  

 

6.  SISDOALLU 

Oahpus guorahallojuvvo nammapolitihkka ja makkár vugiiguin nammapolitihka sáhttá dutkat. 

Davviriikkaid nammapolitihka historjá ja dálá dilli leat vuolggasadjin, ja oahpus 

guorahallojuvvojit nammapolitihkkii guoskevaš dieđut erenoamážit sámi báikenamaid 

geahččanguovllus.  

 

Oahpu áigge studeanttat válljejit man nu guovllu sámi báikenamaid, maid guorahallet 

nammapolitihkalaš geahččanguovllus oahpus oahpahuvvon metodologalaš ja teorehtalaš 

vugiiguin. 

7.  OAHPPANJOKSOSAT  

Oahpu maŋŋá studeanta lea olahan dáid oahppanjoksosiid: 

 

Diehtu: 

Studeanta 

- dovdá Davviriikkaid báikenammapolitihkalaš lágaid ja/dahje vástideaddji njuolggadusaid 

- dovdá Davviriikkaid nammapolitihka historjjá váldolinnjáid ja dan oktavuođaid dálá áigái 

- dovdá sámi báikenamaid sajádaga Davviriikkaid báikenammapolitihkas 

- dovdá nammapolitihka dutkamušaid ja dutkanvugiid 

- diehtá mat giella- ja nammaduovdagat leat 

- dovdá giella- ja nammaduovdagiid teoriijaid 

- dovdá giella- ja nammaduovdagiid rolla nammapolitihkas ja nammapolitihka dutkamis 

 

Máhttu: 

Studeanta 

- máhttá atnit ávkin nammapolitihkalaš gálduid  

- máhttá heivehit nammapolitihka dutkanvugiid sámi báikenamaid guorahallamii 

 

Oppalaš gelbbolašvuohta: 

Studeanta  

- lea háhkan ipmárdusa báikenammapolitihkas ja dan dutkanárbevierus 

- lea háhkan ipmárdusa sámi báikenamaid sajádagas Davviriikkaid báikenammapolitihkas 

- máhttá hábmet ja čađahit nammapolitihkalaš guorahallanbarggu 

- máhttá válljet guorahallamii heivvolaš sámi báikenammamateriála ja ovttastahttit dan 

nammapolitihkalaš dutkangirjjálašvuhtii  

 

8.  OAHPAHAN- JA OAHPPANVUOGIT  

Logaldallamat, hárjehusat, studeanttaid čálalaš barggut ja bargoseminára. 

 

9.  GÁIBÁDUSAT BEASSAT EKSÁMENII 

Studeanta čállá ovtta unnimustá 6–8-siidosaš čálalaš barggu lohkanmeari, logaldallamiid 

ja/dahje čohkkejuvvon nammamateriála vuođul.  Čállosa ulbmilin lea guorahallat sámi 

báikenammamateriála nammapolitihkalaš dutkanvugiin. Čálus ovdanbuktojuvvo 

bargosemináras, ja studeanta galgá maiddái fágalaččat kommenteret unnimustá ovtta 

mielstudeantta barggu.  

  

Čálus árvvoštallojuvvo dohkálažžan/ii dohkálažžan, ja dat galgá leat dohkkehuvvon ovdal go 

studeanta beassá eksámenii. 

 

10.  EKSÁMEN 

2-vahkkosaš čálalaš ruovttueksámen báikenammapolitihkkii guoskevaš fáttás. 

Eksámenčállosa guhkkodat lea 10–13 siiddu.  

 

Árvvoštallan: Árvosátni A–F.  

11. LEA GO PRIVATISTTAIN VEJOLAŠ VÁLDIT DÁN FÁGA/GURSSA? 

Privatistan ii leat vejolaš váldit dán oahpus. 

  

12. KVALITEHTASIHKKARASTIN 

Čujuhit Sámi Allaskuvlla kvalitehtasihkkarastinvuogádahkii ja dasa, makkár vejolašvuođat 

ja/dahje geatnegasvuođat studeanttain lea árvvoštallat Sámi allaskuvlla oahppofálaldagaid ja 

bálvalusaid kvalitehta. 

 

Studeantadásis oahppu árvvoštallojuvvo evaluerenčoahkkimis ja/dahje studeanttat devdet 

árvvoštallanskovi oahpu loahpas. Ásahusdásis oahppu árvvoštallojuvvo 

studeantaárvvoštallamiid, eksámenraporttaid, sensorraporttaid ja fágaraportta vuođul.  

 

 

  


